
«Հայաստանի Հանրապետության արդարադատության նախարարության իրավական ակտերի փորձաքննության գործակալության կանոնադրությունը և կառուցվածքը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ նախարարությունների առարկությունների և առաջարկությունների մասին
	NN
	Մարմնի անուունը
	Ներկայացված պատասխանը
	

	1.
	ՀՀ քաղաքացիական ծառայության խորհուրդ
	1. «Հայաստանի Հանրապետության արդարադատության նախարարության իրավական ակտերի փորձաքննության վարչությունը վերակազմակերպելու և Հայաստանի Հանրապետության արդարադատության նախարարության իրավական ակտերի փորձաքննության գործակալության կանոնադրությունը և կառուցվածքը հաստատելու մասին» Հայաստանի Հանրապետության կառավարության որոշման նախագծի (այսուհետ` նախագիծ) վերաբերյալ առաջարկում ենք հետևյալը 

1) Նախագծի N 1 հավելվածի 1-ին կետը անհրաժեշը է խմբագրել, համապատասխանեցնելով` Հայաստանի Հանրապետության նախագահի 2007 թվականի հուլիսի 18-ի ՆՀ-174-Ն հրամանագրի 16-րդ կետի պահանաջներին, համաձայն որի` գործակալությունն օրենքով, իսկ առանձին դեպքերում` նաև Հայաստանի Հանրապետության օրենսդրությամբ նախատեսված ծառայությունների մատուցման գործառույթներ իրականացնող պետական կառավարչական հիմնարկի առանձնացված ստորաբաժանում է.».

2) Նախագծի N 1 հավելվածի 12-րդ կետում անհրաժեշտ է նախատեսել նաև գործակալության պետի փոխարինման հարաբերությունները կանոնակարգող դրույթ` իրականցվում է քաղաքացիական ծառայության պաշտոնի անձնագրով սահմանված կարգով` «Քաղաքացիական ծառայության մասին» Հայաստանի Հանրապետության օրենքի 18-րդ հոդվածին համապատասխան. 

3) Նախագծի N 1 հավելվածի 14-րդ կետով նախատեսվածը, որ գործակալության ենթակայությանը կարող են հանձնվել պետական ոչ առևտրային կազմակերպություններ։

«Պետական կառավարչական հիմնարկների մասին» Հայաստանի Հանրապետության օրենքի 9-րդ հոդվածի 6-րդ մասի համաձայն` հիմնադիրի որոշմամբ հիմնարկի ենթակայությանը կարող են հանձնվել պետական ոչ առևտրային կազմակերպություններ։ Իսկ «Պետական ոչ առևտրային կազմակերպությունների մասին»  Հայաստանի Հանրապետության օրենքի 9-րդ հոդվածի 3-րդ մասի համաձայն` պետական կազմակերպության հիմադրման մասին հիմնադրի որոշմամբ սահմանվում են պետական կազմակերպության կառավարում իրականացնող այն լիազորված պետական մարմինը, որի ենթակայությանը հանձնվում է պետական կազմակերպությունը։

Հետևաբար` նախագծի   N 1 հավելվածի 14-րդ կետն անհրաժեշտ է  համապատասխանեցնել վերը նշված հոդվածների պահանջներին.

	Ընդունվել է: 

Ընդունվել է.

նախագիծը խմբագրվել է։

Ընդունվել է: 

